
TAKRORIY EKINLAR URUG‘INI 
TO‘G‘RIDAN-TO‘G‘RI NOL 
ISHLOV BERISH ORQALI 
EKADIGAN QURILMAGA 
TUSHADIGAN YUKLAMANING 
NAZARIY TADQIQOTI
Abdullayev Baxodirjon Valijon o‘g‘li
Texnika fanlari falsafa doktori, Samarqand agroinnovatsiyalar va 
tadqiqotlar instituti Iqtisodiyot va boshqaruv fakulteti
Yoshlar bilan ishlash bo‘yicha dekan o‘rinbosari

Annotatsiya: Maqolada takroriy ekinlar urug‘ini nol ishlov berib ekuvchi agregatning parametrlarini aniqlash va bo‘yla-
ma-vertikal tekislik ko‘rinishida ishchi organlarining joylashuvi hamda taklif etilgan qurilmaning strukturaviy va kinematik 
tahlili keltirilgan. Olingan tenglamalarda qurilmaga ta’sir etuvchi tuproqning reaksiya kuchlari hamda tuproqning ishchi 
organlarga ko‘rsatadigan qarshilik kuchlari o‘rganilgan.

Kalit so‘zlar: elastiklik kuchi, disk tig‘i, zichlovchi g‘altak, gorizontal qarshilik, tuproq qarshiligi.
Abstract: The article presents the determination of the parameters of a unit that sows seeds of repeated crops during 
zero tillage and the arrangement of working bodies in the form of a longitudinal-vertical plane, as well as a structural and 
kinematic analysis of the proposed device. In the resulting equations, the soil reaction forces acting on the device and the 
soil resistance forces to the working bodies were studied.

Key words: elastic force, disc blade, compaction coil, horizontal resistance, soil resistance.
Аннотация: В статье представлены определение параметров агрегата, высевающего семена повторных культур 
при нулевой обработке почвы и расположение рабочих органов в виде продольно-вертикальной плоскости, а 
также конструктивно-кинематический анализ предлагаемого устройства. В полученных уравнениях исследованы 
силы реакции грунта, воздействующие на устройство, и силы сопротивления грунта рабочим органам.

Ключевые слова: сила упругости, дисковая лопасть, катушка уплотнения, горизонтальное сопротивление, сопро-
тивление грунта.

K I R I S H 
Sayyoramizdagi barcha insonlarning farovon hayoti atrof-muhit holatiga chambarchas bog‘liqdir. Vaqt 

sayin rivojlanib borayotgan texnologiya yutuqlarning katta qismi tabiiy resurslardan foydalanish hisobiga ekan-
ligini hisobga olsak, tabiatning yo‘qotilgan resurslarni tiklashga ulgurmayotganligi katta muammolarga sabab 
bo‘lmoqda. Bu borada qishloq xo‘jaligining yerga ishlov berish sohasi esa davlat ahamiyatiga ega bo‘lgan 
muhim vazifa bo‘lib qolmoqda. Shu sababli, resurslarni tejovchi texnologiyalarni joriy etish uchun yangi texnik 
vositalarni ishlab chiqish dolzarb masala hisoblanadi [1].

Respublikamizda takroriy ekinlar urug‘ini ekish iyun oyining oxiriб iyul oyining boshida amalga oshiriladi. 
Ushbu davrda kunduzi havo harorati 40°C dan yuqori bo‘lib, kuzgi boshoqli don maydonlaridan bo‘shagan 
yerlar tuprog‘ining namligi 0...10 cm qatlamda 10 % ga yetmaydi. Shuning uchun O‘zbekiston sharoitiga tak-
roriy ekinlar urug‘ini ekuvchi qurilmaga mos konstruksiyani yaratish va uning parametrlarini aniqlash muhim 
sanaladi [2].

Yuqoridagi keltirilgan kamchilik va muammolarni bartaraf etish va takroriy ekinlar urug‘ini g‘alladan 
bo‘shagan maydonlarga to‘g‘ridan-to‘g‘ri ekish uchun kombinatsiyalashgan qurilma ishlab chiqildi [3].

Ma’lumki, barcha turdagi ekish qurilmalarining ravon ishlashi uning tayanch g‘ildiraklari va ishchi organ-
lariga tushadigan yuklamaning miqdori va o‘zgaruvchanligi bilan baholanadi.

Taklif etilgan qurilmaning osish mexanizmi parametrlarini aniqlash uchun fazoviy kuchlar tizimini tekislik-
dagi kuchlar tizimiga keltiramiz. Qurilmaning muvozanatini bo‘ylama-vertikal tekislikda qo‘rib chiqamiz.

Ushbu yo‘nalishda dunyoda R.Yusupov, S.J. Baker, I.Marozov va V. Marozov va boshqa olimlar tomonidan 
No-till texnologiyasi uchun rotatsion ishchi organlarni o‘rganishgan hamda parametrlarini asoslash bo‘yicha 
izlanishlar olib borilgan [4-6], 

O‘zbekiston tuproq iqlimi sharoitida xam bir qancha ilmiy tadqiqotlar olib borilgan. Jumladan, Ergashev 
I.T va boshqalar tomonidan ushbu texnologiya uchun o‘simlik qoldiqlarini maydalash qurilmasini tadqiq qil-
ishgan [7]. Mamatov F.M hamda Ravshanov X.A. lar tomonidan eroziyaga uchragan tuproqlarning fizik-mexanik 
va texnologik xossalari va ushbu tuproqda ekish ishlarini bajaradigan qurilmalarni yaratish bo‘yicha ilmiy ishlar 
olib borilgan [8]. 

Bundan tashqari Smirnov P.A. [9], Calixto Vento [10], I.Karasev [11]. V.R.Petroves [12] va boshqa dunyo 
olimlarning ilmiy tadqiqotlarida ushbu dolzarb mavzuning yechimlari o‘z aksini topgan. Ammo, olib borilgan 
tadqiqotlar asosan tuproqning namligi yetarli darajada bo‘lgan yoki ortiqcha namlik ega bo‘lgan tuproq iqlim 
sharoitlarida olib borilgan. O‘zbekiston sharoitida ushbu texnologiyani amalga oshirish va tadbiq etish muhim 
hisoblanadi.

T A D Q I Q O T  M E T O D O L O G I YA S I
Maqolaning mavzusi qishloq xo‘jaligi sohasidagi ishlarni bajarishga yangicha yondashish va takroriy ekinlar 

urug‘ini g‘alladan bo‘shagan maydonlarga to‘g‘ridan-to‘g‘ri ekish uchun kombinatsiyalashgan qurilmaning ravon 
ishlashi uning tayanch g‘ildiraklari va ishchi organlariga tushadigan yuklamaning miqdorini aniqlash hamda 
joriy etishga bag‘ishlangan bo‘lib, birinchi navbatda mavzuning dolzarbligi asoslab berildi, xorijiy va mahalliy 
olimlarning ushbu sohadagi ishlari o‘rganildi. Maqolada nazariy kuzatish, tizimli yondashuv, umumlashtirish, 
tahlil qilish, sintez qilish kabi usullardan foydalanilgan.

T A H L I L  V A  N A T I J A L A R
Bo‘ylama-vertikal tekislikda qurilmaga quyidagi kuchlar ta’sir qiladi (1-rasm). Disk tuproqda a1 chuqurlikda 

harakatlanganda tuproqni ezadi va siqadi. Bunda disk tig‘ining eni δ silindr shaklida tuproqni pastga bosadi va 
a1 chuqurlikka yetib borguniga qadar ezadi. Disk tig‘ining AB va CD faskalari esa tuproqni disk kengligi bд gacha 
siqadi. Disk a1 chuqurlikda tortish kuchi R hisobiga aylanadi, a1 chuqurlikka esa Qд tik yuklama hisobiga botadi 
(1-rasm).

1-rasm: Diskka tik yuklamani aniqlash sxemasi

Bu tik yuklama Qд = Gk + Fnp ga teng bo‘ladi (2-rasm).

2-rasm: G‘altak yordamida tuproqning zichlanish sxemasi

bu yerda:
Gк – seksiyaning diskka ta’sir qiladigan og‘irlik kuchi;
Fnp – prujinaning elastiklik kuchi.
Tuproqning diskka ta’sir qiladigan reaksiya kuchi quyidagicha aniqlanadi [13].

R = Rs + 2Rk, (1) 

bu yerda:
Rs – disk silindrik qismiga tuproqning reaksiya kuchi; 
Rk – disk konus qismiga tuproqning reaksiya kuchi.
Rs va Rk kuchlarni quyidagi ifodalar yordamida aniqlash mumkin.

, (2)

, (3)

bu yerda:
q – tuproqning hajmiy ezilish koeffitsiyenti, N/m3;
δ – disk tig‘i qalinligi, m;
r1 – disk radiusi, m;
α – disk tig‘ining o‘tkirlanish burchagi, °;
f – tuproqning diskka ishqalanish koeffitsiyenti.
Diskning a1 chuqurlikda ravon harakatini ta’minlash uchun diskka tik yuklama Qd quyidagi shartni qanoat-

lantirishi kerak.

 (4)

Ishchi seksiyaga qo‘yilgan tik yuklamaning bir qismi zichlovchi g‘altakka qo‘yilgan bo‘ladi. Zichlovchi 
g‘altakka qo‘yilgan tik yuklama ma’lum hajmdagi tuproqni zichlashga, ya’ni hajmini kamaytirishga sarflanadi. 
G‘altak tuproqni urug‘ ekish chuqurligi a2 gacha zichlaydi deb qabul qilamiz.

STuproq katokning og‘irlik kuchi va prujinaning elastiklik kuchi ta’sirida a2 chuqurlikka qadar zichlanadi.

Tuproqning zichlanishi ABC sektorda ro‘y beradi. G‘altakning eni bk bo‘lsa zichlanayotgan tuproqning hajmi 
Vz = SABC · bk kabi aniqlanadi (bu yerda SABC – ABC sektorning yuzi). U holda Vz hajmdagi tuproqni zichlash 
uchun zarur bo‘lgan tik yuklama quyidagicha topiladi.

, (5) 
bu yerda:
qo – tuproqning hajmiy ezilish koeffitsiyenti, N/m3.
Demak, ishchi seksiyaga beriladigan umumiy tik yuklama (3), (4) va (5) ifodalarning yig‘indisi sifatida quy-

idagicha aniqlanadi.

, (6)

Ushbu ifoda 2 ta diskni a1 chuqurlikkacha tuproqqa botirish, zichlovchi g‘altak tuproqni a2 cm chuqurlikk-
acha zichlashi uchun zarur bo‘lgan tik yuklanishni statik holatda aniqlash imkonini beradi.

X U L O S A  V A  T A K L I F L A R
O‘tkazilgan tadqiqotlardan shuni ko‘rishimiz mumkunki, qurilmaning umumiy og‘irligi ortgan sari disklarga 

tushadigan qarshilik kuchi ortib boradi, natijada prujinaga tushudigan yuklama ham ortadi. 
Nazariy tadqiqotlar natijalari bo‘yicha juft disklarni harakat yo‘nalishiga nisbatan o‘rnatilish burchagi 7–13°, 

vertikal tekislikka nisbatan o‘rnatilish burchagi 12° bo‘lganda kichik diskni 3–5 cm katta diskni 8–10 cm chuqur-
likda tuproqqa botishi uchun 230–280 N vertikal kuch talab etiladi. 

